ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՄԱՐՏԻ 18-Ի N 357-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ (ԱՅՍՈՒՀԵՏ` ՈՐՈՇՈՒՄ) ԸՆԴՈՒՆՄԱՆ 

1. Անհրաժեշտությունը
Սույն որոշման նախագծի մշակումը պայմանավորված է «ԼԵՔՍ ՏՈԲԱԿՈ ՔՈՄՓԱՆԻ» սահմանափակ պատասխանատվությամբ ընկերության կողմից գերակա ոլորտում իրականացվող ներդրումային ծրագրի իրականացումն ապահովելու անհրաժեշտությամբ:
2. Ընթացիկ իրավիճակը և խնդիրները
Հայաստանի Հանրապետության կառավարության 2021 թվականի մարտի 18-ի N 357-Ա որոշմամբ (այսուհետ՝ որոշում) բավարարվել էր գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատման արտոնությունից օգտվելու համար «ԼԵՔՍ ՏՈԲԱԿՈ ՔՈՄՓԱՆԻ» սահմանափակ պատասխանատվությամբ ընկերության կողմից ներկայացված հայտը: 
«ԼԵՔՍ ՏՈԲԱԿՈ ՔՈՄՓԱՆԻ» ՍՊ ընկերության կողմից ներմուծվող հումքը նախատեսվում է օգտագործել ծխախոտի արտադրության համար։ Ընկերությունը նախատեսում է թողարկված արտադրանքի  90%  և ավելի արտահանել ԵԱՏՄ և երրորդ երկրներ։
Արտադրությունն իրականացվելու է ՀՀ Երևան քաղաքում։ Ընկերությունը հիմնադրվել է 2019 թվականին։ 
Ներկայումս անհրաժեշտություն է առաջացել որոշման մեջ կատարել փոփոխություններ, որոնք պայմանավորված են հետևյալ հանգամանքներով, մասնավորապես՝
Ընկերությանը տրամադրվել է արտոնություն 4819200000 ԱՏԳ ԱԱ դասակարգչին համապատասխանող ապրանքի ներմուծման համար (շուրջ 1180706 կգ), որից ներկա պահի դրությամբ ընկերությունը ներմուծել է 789945 կգ-ն։ 
Ընկերությունը ներմուծած ապրանքի համար օգտվել է արտոնյալ ռեժիմից, սակայն հետագայում հետբացթողումային ստուգումների ժամանակ պարզվել է, որ ներմուծվող ապրանքը համապատասխանում է ոչ թե  որոշմամբ սահմանված ԱՏԳ ԱԱ դասակարգչին, այլ համապատասխանում է 4819500000 ԱՏԳ ԱԱ դասակարգչին, հետևաբար անհրաժեշտություն է առաջացել որոշման մեջ կատարել փոփոխություն ինչը հնարավորություն կտա ներմուծել մնացած 390761 կգ քանակը, մաքսային մարմիններին խուսափել ապրանքի նույնականացման հետ կապված բարդություններից և մաքսային ձևակերպումները իրականացնել արդեն իսկ ճշգրտված ԱՏԳ ԱԱ դասակարգչով։ 
Միաժամանակ նախագծով առաջարկվել է կատարվող փոփոխությունները տարածել որոշման ուժի մեջ մտնելուց հետո ծագած հարաբերությունների վրա, որպեսզի ճշգրտվի նախկինում ներկրված խմբաքանակի դասակարգիչը, և արտոնությունը կիրառելի լինի նաև այդ խմբաքանակի համար (հարկ է նշել, որ Կառավարության կողմից արտոնությունը տրամադրվում է այն նպատակով, որ ներկրվող ապրանքները պետք է օգտագործվեն ներդրումային ծրագրի իրականացման համար և որոշմամբ սահմանված քանակի համար՝ անկախ այդ ապրանքի պատկանելիությունը այս կամ այն դասակարգչին, ուստի հետադարձ ուժի կիրառման դեպքում ճշգրտումը չի հակասի Կառավարության կողմից որդեգրած արտոնության տրամադրման սկզբունքին)։
Միաժամանակ՝ հաշվի առնելով, որ ներկրված ապրանքների համար տրամադրվել է արտոնություն, որոշման գործողությունը նախորդ ժամանակաշրջանի վրա տարածելու արդյունքում ներկրված խմբաքանակի ճշգրտումը հնարավորություն կտա խուսափել կառավարության կողմից ի սկզբանե սահմանված քանակից ավել արտոնյալ ռեժիմով ներկրմանը, քանի որ նախագծի ընդունմամբ սահմանվում է նոր ԱՏԳ ԱԱ դասակարգչին համապատասխանող ապրանք։
3. Տվյալ բնագավառում իրականացվող քաղաքականությունը
Արտոնության առկայությունը լուրջ խթան կհանդիսանա նոր ներդրումային ծրագրերի իրականացման և որպես արդյունք նոր աշխատատեղերի ստեղծման, ներդրումների ներգրավման, տեղական արտադրության և արտահանման խթանման համար:
4. Կարգավորման նպատակը և բնույթը
Որոշման նպատակն է ապահովել «ԼԵՔՍ ՏՈԲԱԿՈ ՔՈՄՓԱՆԻ» սահմանափակ պատասխանատվությամբ  ընկերության կողմից գերակա ոլորտում իրականացվող ներդրումային ծրագրի շրջանակներում որոշմամբ սահմանված արտոնության կիրառումը իրականացնել ճշգրիտ և ամբողջ ծավալով:
5. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից: 
6. Ակնկալվող արդյունքը
«ԼԵՔՍ ՏՈԲԱԿՈ ՔՈՄՓԱՆԻ» սահմանափակ պատասխանատվությամբ ընկերության կողմից գերակա  ոլորտում իրականացվող  ներդրումային ծրագրի շրջանակներում ներմուծվող տեխնոլոգիական սարքավորումները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատելու արտոնության տրամադրում:
7.   Կապը ռազմավարական փաստաթղթերի հետ. Հայաստանի վերափոխման    ռազմավարություն 2050, Կառավարության 2021-2026թթ. ծրագիր, ոլորտային և/կամ  այլ ռազմավարություններ
  «Հայաստանի Հանրապետության կառավարության 2021 թվականի մարտի 18-ի N 357 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը բխում է ՀՀ կառավարության 2021-2026թթ. ծրագրի «2․1 մշակող արդյունաբերություն» կետից։ Արտոնության առկայությունը լուրջ խթան կհանդիսանա նոր ներդրումային ծրագրերի իրականացման և որպես հետևանք նոր աշխատատեղերի ստեղծման, ներդրումների ներգրավման, տեղական արտադրության և արտահանման խթանման համար, ինչպես նաև կնպաստի մշակող արդյունաբերության տեխնիկական հագեցվածության բարձրացմանը:
8.  Այլ տեղեկություններ (եթե այդպիսիք առկա են)
        «Հայաստանի Հանրապետության կառավարության 2021 թվականի մարտի 18-ի N 357-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:
